
Mōktata, ikōnaan ba ke ij tōmak ejellok jorren im ejmour kwe im baamle eo am ilo ien am ritti 
leta in.  Kommol kin am kijenmij im melele kin aoleb oktak ko kim ej kōmmani, im einwot kwe, 
oktak ko relab ilo mour ilo allon ko jet remootlok. Kim mōnōnō kin ad jab eber, kabidodo ñan 
oktak ko, im kajur ko an baamle ko ilo ien kein rebin. Kim melele ke jet iami ear mōnōnō kin 
oktak ko ñan jerbal ko ilo kein jerbal kabel, ak ilo an bōjrak jiban ko ilo an armij jede tok ear bar 
kōmman abañ ñan ro jet. 

Ekkar ñan jorren eo emoj an jelōte State eo an Washington jen COVID-19, im abōnōnō eo ikijen 
ejmour im ainemmon ko an ajiri im baamle ko rej ebōk jiban im rijerbal ro rej lilok, obij eo an 
state Early Support for Infants and Toddlers (ESIT) emoj an lomnak ke jiban ko rej liwaj ilo aer 
ioon kwe, kin jet jemlok ko emoj kōmelim, renaj wonmaanlok ilo aer bōjrak. 

Emoj amim roñ ke elōñ iami rar oktak ñan jiban ko rej iwoj ilo kein jerbal kabel ko ej mōnōnō 
kin an lewaj ien, im bidodo am loi jiban ko im emmonlok melele ko rej iwoj jen jikin ko.  Elab 
aikuj katak kin jejjetin an iwoj jiban ilo kein jerbal kabel, im wewein lewaj jiban in enaj 
wonmaanlok ilo am maron kelete. 

Elañe kwe jinen ak jemen juon ajiri im emoj am lomnak in kōttar ñan am ebōk jiban ilo am lolak 
armij ilo jikin eo, ij rōjañ bwe kwōn baj kajeon jiban ko rej ilo kein jerbal kabel.  Ikōnaan 
loloorjak ke aurokin ien ejab jako ilo ien in elab an mōkaj oktak ilo mour eo an ajiri eo nejum. 
Kim bar jelā ke aoleb aikuj ko rebañ tōbrak kin jerbal kein kabel.  Ñan ad maron ioon aikuj ko 
an kajojo armij aolebajiri im baamle ko kim ej kōmmani kein jerbal ko ñan kalikar kein 
kōmelim ko ñan ajiri ro rej aikuj jiban ilo aer lolak jikin eo mokta jen ien roollok eo an aoleb 
ñan aer bōk jiban ilo wewein in.  Kim naj lomnak itu ia im joñan jiban ko kim naj lewaj ilo 
amim loloorjak an ejellok jorren ñan ajiri, jinen, jemen, im rijerbal ro rej lelok jiban kein.  Elañe 
kwoj tōmak ajiri eo nejum aikuji jiban kein ewor joñaer ilo aer lolak rijerbal ro, jouj im kebaak 
jikin eo ñan kenono kin ien im mennin ekelel ko emaron wor. 

Ñan jiban bebe eo kin an ejellok jorren ñan an rool jiban kein rej ioon armij, juon kumi in jerbal 
edrik ewor rijerbal jen jikin eo im baamle ko, rej kwelok in kōmmane juon bebe ñan ESIT im ej 
loor Safe Start eo an Governor Inslee. 

Kōtōbar ko an kumi in jerbal in ej: 

1. Kōmmani rōjañ ko ikijen kōmelim ko bwe ren kōjerbali, im enaj kotlok an kumi jidrik
ko ewor ninnin im ajiri im ewor aer aikuj ilo ien ekadu ebōk jiban ko ilo aer ioon rijerbal
ro.

2. Kōmmane juon bebe ñan am bar rool ñan jiban ko rej ioon armij ilo aer kōjerbal kōtōbar
eo an bukon im ej einwot Bebe in Safe Start eo an Governor Inslee.

Bebe eo amim enaj koba melele ko rej rool tok jen rijerbal in ESIT jen aoleben state eo, im 
auroktata jen baamle ko. 
 
Mōttan jidrik kim naj kajerer juon jerbal in waanjonok an baamle enaj jiban kim melele kin 
wewein ko kwōj iooni im abañ ko baamle ko rejab ebōk jiban in ESIT ilo ien in elab an bin. 
 
Elañe ewor jabdrewot am kajitok, abōnōnō, ak lomnak kwōkōnaan letok ñan kumi in jerbal eo, 
jouj im kebaak na ilo laurie.thomas@dcyf.wa.gov. 
 
Kim ej kamoolol kin am kijenmij ilo ad jimor jerbal ibben doon. 
 
 
Ilo kautiej, 
 
 
Laurie Thomas  
Administrator  
Early Support for Infants and Toddlers Program 
 
 
 
 
 
 
 
 

ARCHIVED

mailto:laurie.thomas@dcyf.wa.gov

	STATE EO AN WASHINGTON
	1500 Jefferson Street, SE ● P.O. Box 40975 ● Olympia WA 98504-0975



